
ANNOTATSIYA 

Maktabgacha ta‘lim tashkilotlari ta‘lim-tarbiya jarayonida ilgʻor pedagogik va axborot 

texnologiyalarini joriy etish va tarbiya jarayonining samaradorligini oshirish zarurligi kоʻzda 

tutilgan. 

АННОТАЦИЯ 

Дошкольным образовательным организациям необходимо внедрять в образовательный 

процесс передовые педагогические и информационные технологии и повышать 

эффективность образовательного процесса. 

Respublikamizda barkamol avlodni tarbiyalash, shakllantirish dastlab oilada, sоʻngra 

maktabgacha ta‘lim tashkilotlarida amalga oshiriladi. 

Оʻzbekiston Respublikasining “Ta‘lim tоʻgʻrisida”gi qonunining 8-moddasida: “Maktabgacha 

ta‘lim va tarbiya bolalarni o‘qitish va tarbiyalashga, ularni intellektual, ma’naviy-axloqiy, etik, 

estetik va jismoniy jihatdan rivojlantirishga, shuningdek bolalarni umumiy o‘rta ta’limga 

tayyorlashga qaratilgan ta’lim turidir. Maktabgacha ta’lim va tarbiya olti yoshdan yetti 

yoshgacha bo‘lgan bolalarni boshlang‘ich ta’limga bir yillik majburiy tayyorlashni nazarda 

tutadi” - deyilgan[1]. 

Maktabgacha ta‘lim muassasalarida an‘anaviy usulda ta‘lim-tarbiya berishning shakli, 

mazmuni, metodi va metodikasi kоʻpgina adabiyotlarda va jurnal sahifalarida bayon etilgan. 

Jumladan, ushbu masala P.Yusupovaning “Maktabgacha tarbiya pedagogikasi”[2] va boshqa 

manbalarda keng yoritib berilgan. P.Yusupova ta‘lim shakli tоʻgʻrisida quyidagilarni yozadi: 

“Ta’lim shakli deganda, ta‘lim beruvchi pedagog va bolalarning maxsus tashkil etilgan faoliyati 

tushuniladi va kun tartibida ma‘lum bir vaqtda оʻtkaziladi”.  

Adabiyotlarda, maktabgacha ta’lim tashkilotlarida ta‘lim metodlari bоʻyicha ham qator fikrlar 

bildirilgan. Metod – ta‘lim beruvchi va ta‘lim oluvchilarning maqsadli ta‘lim-tarbiya 

vazifalarni hal etishga yоʻnaltirilgan оʻzaro bogʻliq faoliyatlarining izchil usullar tizimi 

hisoblanadi. 

Maktabgacha ta‘lim tashkilotlari ta‘lim-tarbiya jarayonida ilgʻor pedagogik va axborot 

texnologiyalarini joriy etish va tarbiya jarayonining samaradorligini oshirish zarurligi kоʻzda 

tutilgan. 

Maktabgacha ta‘lim tashkilotlarida multimedia texnologiyasidan foydalanishdagi 

muammolardan yana biri ilgʻor pedagogik va axborot texnologiyalaridan foydalanib, ta‘lim-

tarbiya jarayoni samaradorligini oshirish zarurdir. 

Maktabgacha ta’lim tashkilotlarining maktabga tayyorlov guruhlarida multimedia 

texnologiyasidan foydalanish, asosan, uch tomonlama amalga oshiriladi: 

1) kompyuter va uning dasturlari yordamida didaktik vositalar (slayd, taqdimot, elektron 

ishlanma, qоʻllanma va h.z.) tayyorlanadi hamda Internet va masofali ta‘lim ashyolaridan 

foydalaniladi. 

2) Kompyuter ishtirokida bevosita dialog metodi asosida bolalarga yangi material оʻrgatiladi. 

     Shuni ta‘kidlash kerakki, 6-7 yoshli bola talaba va оʻquvchilar kabi kompyuterda mustaqil 

ishlashga qodir emaslar. Shuning uchun, maktabgacha ta’lim tashkilotlarida yangi 

materialni оʻrganishda bevosita dialog metodidan foydalanish maqsadga muvofiqdir. Bu 

holda kompyuter didaktik vosita manbai rolini оʻynaydi. 

3) Bilvosita dialog – virtual axborot (ta‘lim) muhitida kompyuter bilan dialog asosida 

multimedia texnologiyasi amalga oshiriladi. Bunda bolalar tomonidan material mustaqil 

оʻrganiladi, оʻtilgan material mustaqil takrorlanadi, mashqlar mustaqil bajariladi, 

multimediali kompyuter оʻyinlar mustaqil amalga oshiriladi va bola mashqlarni, kompyuter 

qоʻygan vazifalarni, оʻyinlarni takror-takror bajarib, qоʻyilgan mashgʻulot maqsadiga 

erisha oladi. Bu holda multimedia texnologiyasidan foydalanilganda kompyuter ta‘lim 

manbai rolini оʻynaydi [4]. 

Mashgʻulot shakli. Maktabgacha ta’lim tashkilotlarining maktabga tayyorlov guruhlarida 

multimedia texnologiyasidan foydalanishning asosiy va yetakchi shakli mashgʻulotdir. 

Mashgʻulotlar Davlat talablari asosida belgilangan dasturlar, yоʻnalishlar, taqsimlangan 

soatlar va shular asosida tarbiyachi (yoki pedagog) tomonidan ishlab chiqilgan va tasdiqlangan 

rejalari asosida olib boriladi [3]. 

Maktabgacha ta’lim tashkilotlarda mashgʻulotlar yangi materialni оʻrgatishga (yoki 

mustahkamlashga) qaratilgan, tekshiruvchi-sinovchi, majmuaviy “sayohat” yoki “ekskursiya” 

va kompyuterli оʻyin shakllariga bоʻlinadi. 

Maktabgacha ta’lim tashkilotlarda оʻtkaziladigan mashgʻulotlar maktabga tayyorlov 

guruhlarida kompyuterdan foydalanib оʻtkazilishni hisobga olib, 30 daqiqaga mоʻljallanadi va 

asosiy uchta bosqichda оʻtkaziladi. Birinchi bosqich 15 daqiqa davom etadi. Bu vaqt davomida 

tarbiyalanuvchilarga asosiy ma‘lumot beriladi. 

Birinchi bosqich tugagach (15 daqiqadan sоʻng) tarbiyalanuvchilarning kompyuterlardan 

foydalanishlari 15 daqiqadan oshmasligini hisobga olib, 15-20 daqiqali oraliq (dam olish 

bosqich)i оʻtkaziladi. Ushbu 15-20 daqiqali oraliqda оʻrganiladigan material bоʻyicha qiziqarli 

оʻyinlar оʻtkaziladi, she‘rlar, ashulalar aytiladi, rasm chizdiriladi, A harfini yoki 1 raqamini 

qogʻozda yozish оʻrgatiladi. Sоʻngra mashgʻulotning uchinchi bosqichi boshlanadi. Bu 

bosqichning davomiyligi ham 15 daqiqadan iborat bоʻladi. Bu bosqichda, asosan, birinchi 

bosqichda оʻrganilgan materiallar mustahkam-lanadi, tarbiyalanuvchilarning kompyuter 

savodxonligini oshirish davom etadi va ularning bilimi baholanadi. Agar, birinchi bosqichda 

rejalashtirilgan materiallarning tоʻla оʻrganilishi ulgurilmasa, u 3-bosqichda davom ettirilishi 

mumkin. 

Mashgʻulotlarning kompyuterli “Sayohat” va “Ekskursiya” shakli. Bu shaklda tarbiyachi 

ekologiya (atrof-muhitni muhofaza qilish)ga oid materiallarni оʻrganilayotganda bolalarni 

оʻsimlik dunyosi va uy hayvonlari bilan tanishtirishda, bolalarni sayohatga olib chiqishi shart 

emas. Buning uchun kompyuter xotirasi va Internet ashyolaridagi mavzuga tegishli 

materiallarni birin-ketin kоʻrsatishi va izohlashi lozim. Material kompyuterda yoki Internetda 

bоʻlmasa, bolalar dalaga sayohatga olib chiqiladi. 

Mashgʻulotning оʻyin shakli. Bolalarga kompyuterli ta‘limiy оʻyinlar orqali ham bilim berish 

mumkin, masalan “Kim birinchi topadi?” оʻyinida ekrandagi turli tartibda joylashtirilgan rangli 

tasvirdagi sonlardan qaysi bir katta, qaysi biri kichikligini aniqlash, ekrandagi rangi оʻxshash 

predmetlardan qaysi biri katta, qaysi biri kichikligini aniqlash, shuningdek, rasmlardan 

keraklisini topish kabi topshiriqlar bajariladi. 

Yangi materialni multimediali kompyuter asosida оʻrganishdagi mashgʻulotning algoritmi: 

1. Tarbiyachi(pedagog) bolalarni kompyuter rоʻparasiga joylashtiradi. 

2. Kompyuter xotirasiga joylashtirilgan materiallarni monitor ekraniga chiqaradi. 

3. Bolalarning diqqati ekranga chiqqan materialga qaratiladi. 

4. Tarbiyachi va bolalar оʻrtasida dialog (savol-javob) boshlanadi. 

5. Bolalar tarbiyachi (pedagog) bergan topshiriqni mustaqil bajaradi. 

6. Оʻrganilgan material mustahkamlanadi. 

7. Bolalarning mashgʻulot davomida olgan bilimi baholanadi. 

8. Оʻrganilgan material bоʻyicha uyga topshiriq beriladi. 

Mashgʻulot mazmuni. Multimedia texnologiyasidan foydalanib оʻtkaziladigan mashgʻulotlar 

kompyuter texnologiyasiga asoslanadi. Shuning uchun, multimedia texnologiyasiga 

asoslangan mashgʻulotlarni kompyuter mashgʻuloti deb ham atash mumkin. Kompyuterli 

mashgʻulotlarning aksariyati birlashgan mashgʻulotlar shaklida оʻtkaziladi. 

Yuqorida ta‘kidlanganidek, mashgʻulot mobaynida tarbiyalanuvchilarning kompyuter oldida 

15 daqiqadan ortiq оʻtirishi mumkin emasligi e‘tiborga olinishi kerak. Kezi kelganda shuni 

ta‘kidlash kerakki, “Maktabgacha yoshdagi bolalar ta‘lim–tarbiyasiga qоʻyilgan Davlat 

talablari”da ham bolaning kompyuterda shugʻullanishi 15-20 daqiqa etib belgilangan. 15 

daqiqaga rejalashtirilgan material оʻtib bоʻlingach, 15-20 daqiqali oraliq (dam olish) bosqichi 

оʻtkaziladi [4]. 

Ushbu oraliq (dam olish) bosqichida tarbiyalanuvchilarning toliqishini hisobga olib, 

kompyutersiz amalga oshiriladigan mashgʻulot оʻtkaziladi. Kompyutersiz оʻtkaziladigan 

ushbu oraliq mashgʻulotlarda, mavzuga tegishli ogʻzaki savol-javoblar, topishmoqlar, turli 

mazmundagi оʻyinlar, amaliy tadbirlar (masalan, qaychi bilan harflar qirqish, qogʻozda 5 gacha 

raqamlarni yozishga оʻrgatish) оʻtkaziladi. Shuningdek, she‘r, ashula aytiladi va jismoniy 

mashqlar bajariladi. Jumladan, kоʻz toliqishini bartaraf etuvchi kоʻz gimnastikasi – bir necha 

daqiqa davomida kоʻzni ochib yumish, xonaning burchaklariga navbatma-navbat nazar 

tashlash kiradi. Oraliq bosqichdan sоʻng yana 15 daqiqali asosiy mashgʻulot davom ettiriladi. 

Shunday qilib, Maktabgacha ta’lim tashkilotlaridagi kompyuterli mashgʻulotlar, oraliq 

bosqichdagi materiallar bilan birga birlashgan mashgʻulotlar sirasiga kiradi. 

 

Ta’lim metodlari. Kompyuterli ta‘limda ham pedagogikaning namoyish etish va amaliy 

usullaridan foydalangan holda, maktabgacha ta’lim tashkiloti bolalariga yangi materiallarni 

оʻrgatish jarayonida bevosita dialog metodidan foydalaniladi. 

Yangi materialni оʻrgatishga qaratilgan kompyuter ishtirokidagi bevosita dialog metodi – 

maxsus dasturlar asosida tayyorlanib, kompyuter xotirasiga kiritilgan materiallar va didaktik 

vositalar orqali amalga oshirilgan mashgʻulotlarga tatbiq etiladi. 

Yangi bilim berishda bevosita dialog metodidan foydalanishni maktabga tayyorlov guruhi 

bolalarining yoshlari (6-7), ularning fikrlash darajalari va boshqa xususiyatlarini e‘tiborga 

olishni taqozo etadi. Bevosita dialog metodidan foydalanilgan holda kompyuter didaktik 

vositalar manbai rolini оʻynaydi. 

Kompyuter ishtirokidagi dialogli metodning sxemasi quyidagi rasmda keltirilgan. 

 

 

 

 

 

1- rasm. Kompyuter ishtirokidagi dialog metodining sxemasi 

Sxemada 1 va 2-chiziqlar tarbiyachi va tarbiyalanuvchi оʻrtasidagi dialogni bildiradi. 3-

tarbiyachining kompyuterga kiritgan multimediali materialini va uni boshqarishini, 4-

tarbiyalanuvchilar tomonidan yangi va оʻtilgan mashq (material)larni mustaqil bajarishlari va 

test savollariga javob berishlarini bildiradi. 

TARBIYACHI KOMPYUTER TARBIYALANUVC

HI 

Bolalar tomonidan material mustaqil оʻrganilgan (yoki mustaqil takrorlangan)da, mashqlar 

mustaqil bajarilganda, kompyuter оʻyinlari amalga oshirilganda kompyuter ishtirokidagi 

bilvosita dialog (virtual axborot muhitida kompyuter bilan dialog) metodidan foydalaniladi [5]. 

Virtual axborot muhitida kompyuter bilan (bilvosita) dialog metodining algortmi: 

1. Bola dasturda kоʻrsatilgan tugmachalardan topshiriqqa mosini tanlaydi. 

2. Kompyuter bola (tarbiyalanuvchi)ga – topshiriq, savol, mashqni bajarish yoki оʻyinni 

bajarishni buyuradi. 

3. Bola (tarbiyalanuvchi) topshiriqni bajaradi. 

4. Kompyuter topshiriq bajarilishining tоʻgʻri yoki notоʻgʻriligini bildiradi. 

5. Notоʻgʻri bоʻlsa, takroriy bajartiradi. 

6. Kompyuter bolaning bilimini baholaydi. 

Kompyuterda ishlovchi bola mashqlarni va kompyuter qоʻygan vazifalarni, оʻyinlarni takror-

takror bajarib, maqsadiga erisha oladi, chunki kompyuter – “bagʻri keng” va “toqatli, 

sabrlidir”. Bola xato qilgan taqdirda ham xatoni оʻzi tuzatgunga qadar hech kim unga tanbeh 

bermaydi. Ammo bolalar kompyuterda mustaqil ishlagan hollarda ham ularning harakatlari 

doimo tarbiyachi nazoratida bоʻladi. 

